Adfent a Nadolig 2023
Adnoddau i bob oedr

Pob oed: Y Seren a'r Shotolau (Luc 2.1-20)

Gallwch lawrlwytho cyfres o sleidiau i'w defnyddio gyda'r
sgwrs hon o’'n gwefan.

Oes unrhyw un wedi gweld drama'’r geni neu berfformiad
Nadolig eleni? Wnaeth unrhyw un o'r perfformwyr aros yn
eich cof, tybed? Efallai nad y perfformiwr mwyaf amlwg oedd
yr un mwyaf cofiadwy i chi. Efallai mai bref reit uchel gan
Ddafad rhif 3 dynnodd eich sylw. Neu'r lletywr pendant na
fyddai eliffant wedi gallu ei basio, heb s6n am Mair a Joseff?!

Wrth feddwl am stori'r Nadolig yn y Beibl, mae'n amlwg pwy
yw'r Un ddylai fod ar ganol y llwyfan, yn tydi? Mae gennym ni
hyd yn oed sbotolau - seren fawr ddisglair yn tywynnu
uwchben y stabl.

Genedigaeth lesu yw'r trobwynt yn holl stori perthynas Duw
a'r greadigaeth. Dyma 'newyddion da o lawenydd mawr i'r
holl bobl," yn 6l yr angylion.

Ond arhoswch funud. Wrth feddwl! sut mae'r byd yn ymateb
i ddyfodiad lesu, fe welwn nad yw'n creu cymaint o gyffro ag
y bydden ni wedi ei ddisgwyl. Mae lesu, Mair a Joseff mewn
beudy di-nod i anifeiliaid mewn tref fach ddibwys. Ychydig
iawn o bobl sy'n dod i weld y babi: dim ond criw o fugeiliaid
lleol ac yna, nes ymlaen, thri dyn doeth a dieithr.

Pan gaiff y baban lesu ei eni, dydy e ddim yn hawlio canol 'y
llwyfan, gyda phob llygad arno, a phawb yn aros i weld beth
fydd yn ei wneud. Mae'r cyffro yn digwydd mewn mannau
eraill - ymhlith y bobl bwerus, y rhai sy'n gwneud
penderfyniadau, y llywodraethwyr Rhufeinig a'u dirprwyon,
fel y Brenin Herod. Newyddion mawr y dydd pan anwyd lesu
oedd y pethau a oedd yn digwydd ymhlith arweinwyr yr
Ymerodraeth Rufeinig, nid pethau a oedd yn digwydd mewn
stryd gefn ym Methlehem.

Nid sbotolau ar seleb yw seren y Nadolig.

Felly, beth yw'r seren? Arwydd o gariad Duw yw sereny

Amser i ddisgleirio: Gweddi i’r plant
lesu, fe ddaethost i oleuo'r byd a chariad.

Llanwa ni a chariad er mwyn i ni ddisgleirio fel sér.

Gweddiwn dros blant y byd sydd heb gyfle i ddilyn eu
breuddwydion a gwireddu eu gobeithion.

Gweddiwn ar i bobl bwerus y byd wrando ar blant.

Gweddiwn ar i bob plentyn gael rhyddid i ddangos eu
doniau a chynllunio eu dyfodol.

lesu, bydded i dy olau ein harwain ar y daith tuag at fyd sy'n
decach i bawb.

Amen.

Nadolig. Mae'r seren yn dangos i ni ble y gallwn ni ddod o
hyd i'r cariad hwnnw - yn un o'r lleoliadau mwyaf di-nod
posibl. Yn swatio yno yn y gwellt, mor wylaidd, mae breniny
brenhinoedd, tywysog tangnefedd, y Meseia.

Doedd dim sbotolau ar lesu a dydy e ddim yn addo hynny i'w
ddilynwyr chwaith. Ond mae lesu'n addo cariad di-ffael;
cariad rhad, trawsnewidiol; cariad y mae gofyn i ni ei rannu
a'n gilydd.

Fel dilynwyr lesu heddiw, does dim addewid y bydd y
sbotolau arnom ni. Cariad sy'n cael ei gynnig i ni, ac o'i
gymryd a'i rannu, fe fyddwn ninnau'n disgleirio o'r tu mewn
allan.

Eleni, mae apél Nadolig Cymorth Cristnogol yn gofyn i ni
gofio am gymunedau - fel y stabl honno ym Methlehem -
sydd ymhell o sbotolau’r newyddion a byd y selebs. Ym
Mangladesh, mae llawer o ferched ifanc sydd heb gyfle i
fwynhau'r rhyddid a'r diogelwch y dylen nhw eu cael er
mwyn datblygu eu doniau. Maen nhw'n gorfod rhoi'r gorau
i'r ysgol a phriodi yn ifanc.

Mae Cymorth Cristnogol yn gofyn am ein cymorth eleni i roi
cyfle i'r menywod a'r merched hyn i ddisgleirio. Menywod fel
Kakoli, sy'n rhedeg ei busnes ei hun yn gwneud cwiltiau
brodwaith hardd - nakshi kantha - neu Morsheda sy'n creu
dillad ac yn eu gwerthu ar-lein, ac sy'n mynd i'r coleg.

Gyda'n help ni, gall mwy o ferched a menywod o Fangladesh
ddefnyddio’u doniau, datblygu eu busnesau eu hunain a byw
y bywydau o'u dewis.

Gall bod yn Ddafad Rhif 3 sy'n dwyn y sylw a chael eiliad
lawen dan y sbotolau fod yn hwyl. Ond mae oes gyfan o
lawenydd i'w gael wrth oleuo’n bywydau a chariad a helpu
eraill i ddisgleirio hefyd.



Disgrifiad o'r llun: Mae'r asiant ar gyfer newid, Kakoli Khatun, 21, yn helpu
menywod eraill yn ei rhanbarth o Fangladesh i ddatblygu eu busnesau e-fasnach eu
hunain.

Sgwrs pob oed: Ar eich Marciau, Barod,
Cariad! (Marc 1.1-8 a darlleniadau eraill o'r
Adfent)

Gallwch lawrlwytho cyfres o sleidiau i'w defnyddio gyda'r sgwrs
hon o'n gwefan.

Oes gan unrhyw un yma galendr Adfent? Maen nhw'n llawer mwy
moethus ac amrywiol yn ystod y blynyddoedd diwethaf. Beth sydd
yn eich un chi?

Oeddech chi'n gwybod y gallwch chi gael calendr Adfent yn
cynnwys caws? Ac un coffi? Gallwch hefyd gael bisgedi cwn, posau,
persawr, hyd yn oed hwyaid rwber!

Mae un peth sy'n gyffredin am bob calendr Adfent, hyd yn oed y
rhai mwyaf anarferol. Mae pob un ohonyn nhw'n nodi'r dyddiau
wrth i ni aros am y digwyddiad mawr. Waeth faint o hwyaid rwber
bach y gallwn eu darganfod trwy gydol mis Rhagfyr, rydyn ni'n dal i
edrych ymlaen aty dathliad go iawn - Dydd Nadolig.

Y cyfan yw'r Adfent yw cyfnod o ddisgwyl. Ond pa fath o ddisgwyl?
Ai dim ond nodi'r dyddiau yw'r syniad, fel y mae ein calendr Adfent
yn ei awgrymu? Ydy'r aros yr un fath ag aros am fws? Wrth aros am
y bws, efallai y byddwn yn edrych ar y bwrdd gwybodaeth neu ar yr
amserlen, ond fel arall, does dim i'w wneud ond bod yn
amyneddgar. Ydy disgwyl am lesu yr un fath ag aros am fws 59?

Gadewch i ni edrych ar loan Fedyddiwr er mwyn cael darlun o'r hyn
y cawn ein galw i'w wneud yn ystod cyfnod yr Adfent. Pe bai loan
yn aros am fws 59, fe fyddai hanner ffordd adref ar droed erbyn
iddo gyrraedd!

Mae loan yn gwybod bod 'un cryfach na fi' yn dod. Mae'n edrych
ymlaen aty foment honno. Ond dydy e ddim yn segura. Mae loan
yn pregethu edifeirwch, yn bedyddio pobl ac yn dweud wrthyn nhw
am baratoi, fel y mae yntau yn ei wneud, am yr hyn sy'n dod. Os
ydw i yn eich synnu chi, os ydw i yn eich herio chi, meddai loan,
arhoswch nes i chi gwrdd a lesu!

Pe bawn i'n dweud wrthych chi, 'Ar eich marciau, barod, ewch!',
byddai gennych syniad go lew o'r hyn y dylech ei wneud. Fe
fyddech chi'n rhedeg! Ond beth pe bawn i'n dweud, 'Ar eich
marciau, barod, carwch eich cymydog!' A fyddech chi'n barod i
wneud hynny?

Creu seren

Beth am wahodd pobl i greu seren a dod a hiiun o'ch
gwasanaethau Adfent neu'r Nadolig?

- Gallwch lawrlwytho canllaw Cymorth Cristnogol i greu
seren Nakshi Kantha o ddeunydd syml.
- Defnyddiwch ddeunyddiau wedi'u hailgylchu i wneud

collage o seren.

- Gwnewch seren anferth o ddeunydd gwastraff.

- Gwnewch seren origami gyda darnau o bapur lapio
Nadolig.

- Argraffwch sér gyda stampiau o datws neu afal mewn
lliwiau Nadoligaidd.

- Gwnewch sér o does halen a'u paentio.

Dyna mae lesu'n gofyn i ni ei wneud a dyna'r neges radical mae
loan yn ceisio ein paratoi ni ar ei chyfer. Ydyn ni'n barod amdani?

Heddiw, rydyn ni'n meddwl am Cymorth Cristnogol a'n cymdogion
byd-eang. Gadewch i ni gymryd eiliad i ddysgu am Kakoli Khatun.
Mae Kakoli yn fenyw ifanc dalentog sy'n byw ym Mangladesh. Yn
aml, dydy menywod a merched Bangladesh ddim yn gallu treulio
cyfnod llawn yn yr ysgol na datblygu eu gyrfaoedd eu hunain
oherwydd tlodi. Mae tlodi yn rhwystro pob cyfle.

Ond mae Kakoli yn dangos i ni fod ffordd arall yn bosibl. Mae hi'n
parhau a'i haddysg ac wedi meddwl am syniad busnes ei hun, sef
gwneud a gwerthu cwiltiau brodwaith. Y cyfan oedd ei angen arni i
allu disgleirio oedd rhywfaint o gefnogaeth syml i'w busnes - fel
mynediad dibynadwy i'r rhyngrwyd a hyfforddiant mewn e-
fasnach. Nawr mae'n gallu gwireddu ei breuddwydion a helpu
menywod a merched eraill yn ei chymuned i wneud yr un peth.

Mae'r Adfent yn fwy na dim ond cyfri'r dyddiau. Pan fydd lesu'n
dweud 'Ar eich marciau, barod, cariad', mae angen i ni fod yn
barod i redeg yr yrfa sydd o'n blaenau.

Un ffordd o wneud hyn yw dysgu mwy am ein cymdogion byd-eang
er mwyn i ni wybod suty gall newidiadau bach agor byd o
bosibiliadau i fenywod fel Kakoli.

Beth fyddwch chi'n ei wneud dros yr Adfent hwn i baratoi at
ddyfodiad goleuni'r byd?

Pan fyddwch chi'n agor eich Calendr Adfent, pan fyddwn ni'n
goleuo cannwyll Adfent gyda'n gilydd, neu pan fyddwch chi'n ticio
pethau i'w gwneud ar eich rhestr Nadolig, cymerwch funud i ofyn i
Dduw am help wrth baratoi at y Nadolig.

Gallech ddweud gweddi fel hyn:

Dduw Dad, helpa ni i ddisgwyl yn weithredol drwy'r Adfent.

Helpa ni i baratoi ac i ymbaratoi i gyfarfod a lesu o'r newydd.

Helpa nii ddod o hyd i ffyrdd newydd o rannu dy gariad gyda'n
cymdogion.

Amen.

